
     კურიკულუმი
	პროგრამის დასახელება
	ქართულ ენაში მომზადების საგანმანათლებლო პროგრამა

	მისანიჭებელი აკადემიური ხარისხი/
კვალიფიკაცია
	პროგრამა არ ითვალისწინებს აკადემიური ხარისხის/კვალიფიკაციის მინიჭებას. სათანადო რაოდენობის კრედიტების დაგროვებისა და რეიტინგული გამოცდების ჩაბარების შემდეგ სტუდენტი აგრძელებს სწავლას სასურველ ქართულენოვან სპეციალობაზე.

	ფაკულტეტის დასახელება
	ჰუმანიტარულ მეცნიერებათა ფაკულტეტი

	პროგრამის ხელმძღვანელი/ხელმძღვანელები/

კოორდინატორი
	პროფ. რუსუდან საღინაძე   

	პროგრამის ხანგრძლივობა/მოცულობა (სემესტრი, კრედიტების რაოდენობა)
	60 ECTS კრედიტი (2 სემესტრი) 
30 ECTS კრედიტი – ყველა სემესტრში 

	სწავლების ენა
	ქართული

	პროგრამის შემუშავებისა და განახლების თარიღები
	აკრედიტაციის თარიღი: 06.09.2012
აკადემიური საბჭოს სხდომის ოქმი N 1                    15.09. 2017 წელი                               

	პროგრამაზე დაშვების წინაპირობები (მოთხოვნები)

	ერთიანი ეროვნული გამოცდების მხოლოდ ზოგადი უნარების აზერბაიჯანულენოვანი, სომხურენოვანი, აფხაზურენოვანი და ოსურენოვანი  ტესტების დადებითი შედეგები.

	პროგრამის მიზნები

	ქართულ ენაში მომზადების საგანმანათლებლო პროგრამა განკუთვნილია უმაღლეს საგანმანათლებლო დაწესებულებაში ერთიანი ეროვნული გამოცდების მხოლოდ ზოგადი უნარების აზერბაიჯანულენოვანი, სომხურენოვანი, აფხაზურენოვანი და ოსურენოვანი  ტესტების შედეგების საფუძველზე ჩარიცხული საქართველოს მოქალაქეებისათვის.

პროგრამის მიზანია საქართველოს არაქართულენოვანი მოქალაქეებისთვის ენობრივი კომპეტენციის გაძლიერება, ქართულის, როგორც სახელმწიფო ენის, ათვისება B2  დონეზე.  
საგანმანათლებლო პროგრამის განხორციელება უზრუნველყოფს: 
· ქართულ სალიტერატურო ენაზე კომუნიკაციას; 

· არჩეული სპეციალობის მიხედვით სალექციო კურსების მოსმენას, გააზრებასა და შესწავლას;
· ზეპირი და წერილობითი ტექსტების გაგებასა და ანალოგიურის შექმნას საჭიროებისამებრ; 

· ქართველური კულტურული მემკვიდრეობის გაცნობასა და დაფასებას; 

· ქართული ენის ცოდნის  შემდგომ გაღრმავებას; 
· საზოგადოებაში ინტეგრირებას.

	სწავლის შედეგები  (ზოგადი და დარგობრივი კომპეტენციები)

ქართულ ენაში მომზადების საგანმანათლებლო პროგრამაზე სწავლის შედეგები შეესაბამება უნივერსიტეტის მისიასა და მიზნებს (http://eqe.ge/geo/static/125/system/national-qualifications-framework), საქართველოს ეროვნული საკვალიფიკაციო ჩარჩოს შემადგენელი დოკუმენტის – უმაღლესი განათლების კვალიფიკაციათა ჩარჩოს (დანართი # 3)  (http://www.atsu.edu.ge/article.php?c=1&a=2). 
პროგრამის კურსდამთავრებულს გაცნობიერებული აქვს თავისი საქმიანობის საზღვრები: არჩეულ სპეციალობაზე სწავლის შემდგომი გაგრძელების შესაძლებლობები.     
(სწავლის შედეგების რუქა – დანართი #2)

	ცოდნა და გაცნობიერება


	· ქართული ენის ფონეტიკური, მორფოლოგიური და სინტაქსური სტრუქტურა-მექანიზმის ძირითადი საკითხების ცოდნა;
· ქართული ენის ლექსიკური მარაგის ათვისება და გათავისება

	ცოდნის პრაქტიკაში გამოყენების უნარი
	კურსდამთავრებულს შეუძლია:
· ქართულ ენაზე წერითი და ზეპირი მეტყველება;
· არჩეული სპეციალობის მიხედვით ქართულ ენაზე არსებული მასალის გაგება და შესწავლა;

· აზრის გამოთქმის, კამათის, დისკუსიისა და პრეზენტაციის  უნარ-ჩვევები; 
· ქართულ ენაზე სხვადასხვა სახის ტექსტის თარგმნის უნარი; 
· ტექსტის ანალიზი და  გადმოცემა;
· ქართული ენის სხვადასხვა ტიპის ლექსიკონების გამოყენება

	დასკვნის უნარი


	კურსდამთავრებულს გამომუშავებული აქვს:
· მოპოვებული ინფორმაციის დამუშავებისა და სინთეზის უნარი; 
· არგუმენტირებული  დასკვნის  გამოტანის უნარი.

	კომუნიკაციის უნარი
	      სტუდენტს შეუძლია:
· ქართულ სალიტერატურო ენაზე აზრის ჩამოყალიბება და ინფორმაციის გასაგებად  გადმოცემა;

· ქართულ ენაზე დისკუსიაში მონაწილეობა  და ამა თუ იმ საკითხზე დამაჯერებელი მსჯელობა.  

	სწავლის უნარი
	კურსდამთავრებულს შეუძლია:

· შესასწავლი მასალის დაგეგმვისა და ორგანიზების უნარი;

· დამოუკიდებლად ინფორმაციის მოპოვება სხვადასხვა  საინფორმაციო წყაროდან.

	ღირებულებები
	· ქართული ენის, როგორც ერთ-ერთი უძველესი ენის, მნიშვნელობის გააზრება;

· ქართველური  ენობრივ-კულტურული მემკვიდრეობისა და ღირებულებების გაცნობა და დაფასება;

· ქართული ენის, როგორც საქართველოს სახელმწიფო ენის, პატივისცემა და მოქალაქეობრივი შეგნების განმტკიცება და საზოგადოებაში ინტეგრირება.

	სწავლების მეთოდები

	· ვერბალური მეთოდი:

სალექციო მასალის ვიზუალური პრეზენტაცია და ვერბალური განმარტება;

· ახსნა-განმარტებითი მეთოდი:
მსჯელობა  მოცემული საკითხის ირგვლივ და დაწვრილებით განხილვა მოცემული თემის  ფარგლებში;
· თანამშრომლობითი (cooperative) სწავლება:
ამგვარი სწავლების სტრატეგიაა, ჯგუფის თითოეულმა წევრმა არა მხოლოდ თვითონ შეისწავლოს, არამედ დაეხმაროს თავის თანაკურსელს საგნის უკეთ შესწავლაში; 
· ჯგუფური (collaborative) მუშაობა:
ამ მეთოდით სწავლება გულისხმობს სტუდენტთა ჯგუფურად დაყოფას და მათთვის სასწავლო დავალებების მიცემას. ჯგუფის წევრები ინდივიდუალურად ამუშავებენ საკითხს და პარალელურად უზიარებენ თავის მოსაზრებებს ჯგუფის დანარჩენ წევრებს. დასახული ამოცანიდან გამომდინარე, შესაძლებელია ჯგუფის მუშაობის პროცესში წევრებს შორის მოხდეს ფუნქციების გადანაწილება. ეს სტრატეგია უზრუნველყოფს ყველა სტუდენტის მაქსიმალურ ჩართულობას სასწავლო პროცესში;
· როლური და სიტუაციური თამაშები:
მიეკუთვნება თამაშების ტიპის მეთოდებს, რომლებიც მოიცავენ საქმიან (როლურ) თამაშებს, დიდაქტიკურ ანუ სასწავლო თამაშებს, სათამაშო სიტუაციებს (სიტუაციურ თამაშებს), სათამაშო ხერხებსა და პროცედურებს. წინასწარ შემუშავებული სცენარის მიხედვით განხორციელებული თამაშები სტუდენტებს საშუალებას აძლევს სხვადასხვა პოზიციიდან შეხედონ საკითხს. იგი ეხმარება მათ ალტერნატიული თვალსაზრისის ჩამოყალიბებაში. ეს თამაშები უყალიბებს სტუდენტს საკუთარი პოზიციის დამოუკიდებლად გამოთქმისა და კამათში მისი დაცვის უნარს;
· დემონსტრირების მეთოდი:
ეს მეთოდი ინფორმაციის ვიზუალურად წარმოდგენას გულისხმობს. შედეგის მიღწევის თვალსაზრისით ის საკმაოდ ეფექტიანია. ხშირ შემთხვევაში უმჯობესია მასალა ერთდროულად აუდიო- და ვიზუალური გზით მიეწოდოს სტუდენტებს. შესასწავლი მასალის დემონსტრირება შესაძლებელია როგორც მასწავლებლის, ასევე სტუდენტის მიერ. ეს მეთოდი გვეხმარება თვალსაჩინო გავხადოთ სასწავლო მასალის აღქმის სხვადასხვა საფეხური, დავაკონკრეტოთ, თუ რისი შესრულება მოუწევთ სტუდენტებს დამოუკიდებლად;

· კომუნიკაციური დიდაქტიკა – ენის ფუნქციური მნიშვნელობის ხაზგასმა სწავლებისას. მეცადინეობის ფარგლებში მაქსიმალურად სიმეტრიული და აქტიური კომუნიკაციური სიტუაციის შექმნა, რაც ხელს უწყობს კომუნიკაციური უნარ-ჩვევების (მოსმენის, ლაპარაკის, კითხვისა და წერის) ჩამოყალიბებას;
· შესაძლებლობათა (რეზერვთა) გააქტიურება (Total Phisicasl Response – TPR):

სამეტყველო უნარ-ჩვევების განვითარება ენის შესწავლის ადრეულ ეტაპზევე. TPR-ში სტუდენტი მსმენელისა და შემსრულებლის როლშია. იგი ყურადღებით ისმენს და შემდეგ ასრულებს მასწავლებლის მოწოდებას.  TPR არის მასწავლებლის მიერ მოწოდებების გამოყენება სტუდენტის სამოქმედოდ. სტუდენტის ქმედება აჩვენებს, რამდენად გასაგებია მასწავლებლის მიერ სამიზნე ენაზე წარმოთქმული მოწოდება.
· დავალებაზე ორიენტირებული ენის სწავლება (Task-based language Learning – TBLL):

დავალებაზე ორიენტირებული აქტივობების განხორციელებისას, ლექტორი სტუდენტს სთავაზობს სხვადასხვა სიტუაციას, რომელშიც იგი შეიძლება მომავალში აღმოჩნდეს. მან ენის ადეკვატური გამოყენებით (კომუნიკაციით) უნდა შეძლოს დასახული მიზნის მიღწევა. დავალებაზე ორიენტირებულ აქტივობებს შეიძლება სხვადასხვა სახე (კითხვა-პასუხი, დიალოგები, როლური თამაშები და ა. შ.).  ამგვარი სწავლების დროს გათვალისწინებულია სტუდენტის მოთხოვნილებები, ინტერესები და ენის ფლობის დონე. აქედან გამომდინარე შერჩეულია შესაბამისი აქტივობები.  

	პროგრამის სტრუქტურა

	პროგრამა მოიცავს სასწავლო კომპონენტებს:

1) 60 ECTS კრედიტი – პროგრამის სავალდებულო კურსები;
2) 30 ECTS კრედიტი – სავალდებულო კურსები (I სემესტრი);

3) 30 ECTS კრედიტი – სავალდებულო კურსები (I სემესტრი). 
სასწავლო გეგმა იხ. დანართი 1.

	სტუდენტის ცოდნის შეფასების სისტემა და კრიტერიუმები

	სტუდენტის ცოდნის შეფასების სისტემა:

სტუდენტთა მიღწევების შეფასება ხდება საქართველოს განათლებისა და მეცნიერების მინისტრის 2007 წლის 5 იანვრის №3 და 2016 წლის 18 აგვისტოს №102/ნ ბრძანებებით განსაზღვრული პუნქტების გათვალისწინებით: 

1. კრედიტის მიღება შესაძლებელია მხოლოდ სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გამოიხატება მე-6 პუნქტის “ა” ქვეპუნქტით გათვალისწინებული ერთ-ერთი დადებითი შეფასებით.

2. დაუშვებელია სტუდენტის მიერ მიღწეული სწავლის შედეგების ერთჯერადად, მხოლოდ დასკვნითი გამოცდის საფუძველზე შეფასება. სტუდენტის გაწეული შრომის შეფასება გარკვეული შეფარდებით უნდა ითვალისწინებდეს:


ა) შუალედურ შეფასებას;


ბ) დასკვნითი გამოცდის შეფასებას.

3. სასწავლო კურსის მაქსიმალური შეფასება 100 ქულის ტოლია.

4. დასკვნითი გამოცდა არ უნდა შეფასდეს 40 ქულაზე მეტით.

5. დასკვნით გამოცდაზე გასვლის უფლება ეძლევა სტუდენტს, რომლის შუალედური შეფასებების კომპონენტებში მინიმალური კომპეტენციის ზღვარი ჯამურად შეადგენს არანაკლებ 18 ქულას. დასკვნით გამოცდაზე სტუდენტის მიერ მიღებული შეფასების მინიმალური ზღვარი განისაზღვროს 15 ქულით.

6. შეფასების სისტემა უშვებს:

ხუთი სახის დადებით შეფასებას:

· ფრიადი – შეფასების 91-100 ქულა;

· ძალიან კარგი – მაქსიმალური შეფასების 81-90 ქულა;

· კარგი – მაქსიმალური შეფასების 71-80 ქულა;

· დამაკმაყოფილებელი – მაქსიმალური შეფასების 61-70 ქულა;

· საკმარისი – მაქსიმალური შეფასების 51-60 ქულა.

ორი სახის უარყოფით შეფასებას:

· (FX) ვერ ჩააბარა – მაქსიმალური შეფასების 41-50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

· (F) ჩაიჭრა – მაქსიმალური შეფასების 40 ქულა და ნაკლები,რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ხელახლა აქვს შესასწავლი.

7. მე-6 პუნქტით გათვალისწინებული შეფასებების მიღება ხდება შუალედური შეფასებებისა და  დასკვნითი გამოცდის შეფასების დაჯამების საფუძველზე.
8. საგანმანათლებლო პროგრამის სასწავლო კომპონენტში, FX-ის მიღების შემთხვევაში,  დამატებითი გამოცდა დაინიშნება დასკვნითი გამოცდის შედეგების გამოცხადებიდან არანაკლებ 5 დღეში.

სასწავლო კურსში სტუდენტის მიღწევების შეფასების დამატებითი კრიტერიუმები განისაზღვრება შესაბამისი სილაბუსით.

	დასაქმების სფეროები

	

	სწავლისათვის აუცილებელი დამხმარე პირობები/რესურსები

	ქართულ ენაში მომზადების საგანმანათლებლო პროგრამის განხორციელებაში მონაწილეობს აწსუ ქართული ფილოლოგიის დეპარტამენტის ქართული ენის მიმართულების მაღალკვალიფიციური აკადემიური და მოწვეული პერსონალი: პროფ. რ. საღინაძე, ასოც. პროფ.  ი. რუსაძე,  ასოც. პროფ. მ. მიქაუტაძე, მასწ. თ. ნინიძე, მასწ. ფ. ჭაბუკიანი, მასწ. ს. გუმბერიძე, მასწ. მ. თედორაძე (CV იხ. დანართი # 3).
საგანმანათლებლო პროგრამის წარმატება უზრუნველყოფილია შემდეგი მატერიალური რესურსებით: საუნივერსიტეტო და საფაკულტეტო ბიბლიოთეკებით (წიგნადი, ციფრული), კომპიუტერული ცენტრებით;   ქართული ენის მიმართულების კაბინეტით, რომელიც აღჭურვილია ინტერნეტში ჩართული 2 კომპიუტერით, ლეპტოპით, პრინტერით, გამამრავლებელი აპარატით, პროექტორით; სწავლებისათვის აუცილებლად საჭირო  სხვა სასწავლო-მეთოდური, აგრეთვე აუდიო- და ვიდეომასალებით. 
სტუდენტთა მაქსიმალური რაოდენობა ჯგუფში განისაზღვრება 15-ით.

	


დანართი 2
კომპეტენციების ცხრილი
	
	
	ცოდნა, გაცნობ.


	ცოდნის პრაქტ. გამ.
	დასკვნის უნარი
	კომუნიკაციის უნარი
	სწავლის უნარი
	 ღირებულებები

	საგნები


	ქართული ენა (წერა, კითხვა, საუბარი, მოსმენა) – 1 
	X
	X
	
	X
	X
	

	
	ქართული ენა (წერა, კითხვა, საუბარი, მოსმენა) – 2 
	X
	X
	
	X
	X
	

	
	ქართული ენის გრამატიკა  – 1 
	X
	X
	
	X
	X
	

	
	ქართული ენის გრამატიკა  – 2 
	X
	X
	
	X
	X
	

	
	ზეპირი და წერითი  კომუნიკაცია – 1 
	X
	X
	 
	X 
	
	X

	
	ზეპირი და წერითი  კომუნიკაცია – 2 
	X
	 X
	X
	 X
	
	X

	
	ქართული მართლწერა და სწორმეტყველება
	X
	X
	X
	 X
	X
	X

	პროგრამის სასწავლო  გეგმა

	№
	კურსი
	ს/კ
	ლ/პრ/

დამ/გამ.
	კრედ.
	სულ სთ
	სემესტრი

	
	
	
	
	
	
	I
	II

	1
	ქართული ენა (წერა, კითხვა, საუბარი, მოსმენა)-1
	12
	0/180/317/3
	20
	500
	20
	

	2
	ქართული ენა (წერა, კითხვა, საუბარი, მოსმენა)-2
	9
	0/135/187/3
	15
	325
	
	15

	3
	ქართული ენის გრამატიკა-1 
	3
	15/30/77/3
	5
	75
	5
	

	4
	ქართული ენის გრამატიკა-2
	3
	15/30/77/3
	5
	
	
	5

	5
	ზეპირი და წერითი კომუნიკაცია-1
	3
	15/30/77/3
	5
	75
	5
	

	6
	ზეპირი და წერითი კომუნიკაცია-2
	3
	15/30/77/3
	5
	75
	
	5

	7
	ქართული მართლწერა და სწორმეტყველება
	3
	15/30/77/3
	5
	75
	
	5

